
RRITJA E TRANSPARENCËS
NË VEPRIMTARINË E BANKËS SË SHQIPËRISË

Për të shpjeguar publikisht nivelin e transparencës së Bankës së Shqipërisë në vijim
botohen dy dokumente përgatitur nga misionet e FMN që vizitojnë Shqipërinë:

♦ Raporti vlerësues mbi zbatimin e Kodit të Praktikave të Mira për Transparencën
në Politikat Monetare dhe Financiare, dhe

♦ SHQIPËRIA: Raport mbi zbatimin e standardeve dhe kodeve.

Këto dokumente japin shkallën e respektimit të standardeve të transparencës nga
Banka e Shqipërisë si dhe rekomandime se ç'duhet të bëjë ky institucion për të
përmbushur sa më kënaqshëm këto kërkesa. Dokumentet janë përgatitur në
periudha të ndryshme kohore, për këtë arsye mund që për të njëjtin element të
vërehen dy vlerësime të ndryshme.

Meqenëse dokumenti i parë është përgatitur në vitin 1999, Banka e Shqipërisë pa të
arsyeshme që për të raportuar zhvillimet e ndodhura gjatë një viti të bëjë përditësimin
e gjendjes së përshkruar nga FMN1.

Raporti vlerësues mbi zbatimin e Kodit të Praktikave të Mira për Transparencën në
Politikat Monetare dhe Financiare2

Transparenca në politikat monetare3

Materiali në vijim shqyrton praktikat e transparencës në Shqipëri në fushën e
politikës monetare të cilat lidhen me parimet e

përgjithshme të theksuara në Kodin e FMN-së për Praktikat e Mira të Transparencës
në Politikat Monetare dhe Financiare (Kodi). Kodi përcakton (identifikon) praktikat e
dëshirueshme të transparencës për bankat qendrore në procesin e drejtimit të
politikave të tyre monetare.

Kur banka qendrore i bën publike objektivat e politikës monetare, ajo rrit të shkallën e
të kuptuarit të publikut mbi faktin se çfarë po përpiqet të arrijë dhe ofron një sfond
kundrejt të cilit ka bërë zgjedhjet e veta politike, duke kontribuar, në këtë mënyrë, në
efektivitetin e politikës monetare. Duke i ofruar sektorit privat një përshkrim të qartë të
supozimeve, që udhëheqin vendimet e politikës monetare, transparenca për procesin
politik e bën mekanizmin e transmetimit të politikës monetare, përgjithësisht, më
                                                       
1 Përshkrimet e përfshira në tabela janë përditësimi i gjendjes i bërë nga Banka e Shqipërisë.
2 Raporti është përgatitur nga misioni i asistencës teknike të FMN, nëntor 1999.
3 Për përgatitjen e këtij raporti, misioni diskutoi me zyrtarët e Bankës së Shqipërisë dhe përfaqësuesit e bankave tregtare si dhe
shqyrtoi ligjin "Për Bankën e Shqipërisë" (ligji nr. 8269, datë 23.12.1997), ligjin "Për bankat në Republikën e Shqipërisë" (ligji nr.
8365, datë 02. 07.1998) dhe Kushtetutën e Republikës së Shqipërisë dhe amendamentet e saj (sipas miratimit të Kuvendit
Shqiptar më 21.10.1998. Raporti përmban, gjithashtu, edhe përgjigjet për pyetësorin e Kodit të Praktikave të Mira në Politikat
Monetare dhe Financiare të dhëna nga Banka e Shqipërisë.

efektiv, duke siguruar që të paktën pjesërisht pritshmëritë e tregut të formohen në
mënyrë më efikase. Duke i dhënë publikut informacionin e mjaftueshëm për
aktivitetet e saj, banka qendrore mund të vendosë një mekanizëm për forcimin e
kredibilitetit duke harmonizuar veprimet e saj me deklaratat e saj publike.

Përshkrimi i praktikës

Politika monetare në Shqipëri zbatohet në kuadrin e një sistemi të kursit të lirë të
këmbimit dhe një llogarie kapitale të hapur për të gjitha qëllimet praktike.

Banka e Shqipërisë ka zhvilluar një sistem programimi monetar të thjeshtë, por efikas
që lidh së bashku objektivat e ndërmjetëm dhe ata operativë (të përcaktuar në
kuadrin e programit ESAF me Fondin) si edhe një sërë treguesish afatshkurtër për të
vlerësuar grupin e instrumenteve të saj me qëllim që të arrijë objektivat e saj të
inflacionit. Megjithëse ende mbështetet në njëfarë shkalle në përcaktimin
administrativ të normave minimale të interesit mbi depozitat e mbajtura me bankat
shtetërore, Banka e Shqipërisë praktikon instrumentet indirekte të kontrollit monetar
(kryesisht repo-t dhe repo-t e anasjellta duke përdorur bonot e thesarit) të plotësuara
me format e përshtatshme të financimit nga banka qendrore. Për vendimet e politikës
afatshkurtër, Banka e Shqipërisë mbështetet në një grup të treguesve aktualë të
ndjeshëm dhe të arsyeshëm, që e lejojnë atë të gjykojë qëndrimin e vazhdueshëm të
politikës monetare dhe nëse është e përshtatshme për të përmbushur objektivin e saj
afatgjatë inflacionist21. Banka e Shqipërisë ushtron mbikëqyrjen bankare dhe ajo,
gjithashtu, mbikëqyr sistemin e pagesave në Shqipëri.

Banka e Shqipërisë nuk operon më me nivel minimal të normave të interesit. Aktualisht,
është kaluar në përdorimin e instrumenteve indirekte për zbatimin e politikës monetare, gjë
që realizohet nëpërmjet organizimit të ankandeve të repo-ve.

Vlerësimi i përgjithshëm

Grupi i Misionit është i vetëdijshëm për faktin që Këshilli Mbikëqyrës i Bankës së
Shqipërisë, me propozim të Guvernatorit të Bankës së Shqipërisë, ka përcaktuar
transparencën si bazën e strategjisë së Bankës së Shqipërisë të miratuar tani së
fundi për vitin 2000 dhe më tej. Që këtej, përveç paraqitjes për autoritetet e Bankës
së Shqipërisë të një pamjeje mbi situatën aktuale kundrejt normave të Kodit, grupi i
misionit ofron sugjerime dhe rekomandime që, nëse zbatohen me efektshmëri,
mund, në rrjedhën e tyre të duhur, të provojnë se janë të dobishme për të shqyrtuar
dobësitë e vërejtura dhe që Banka e Shqipërisë të jetë në përputhje me praktikat e
dëshirueshme të Kodit në të gjithë fushat përkatëse.

Grupi i misionit vlerësoi se shkalla e zbatimit të praktikave të dëshirueshme të
përcaktuara në Kod, nga ana e Bankës së Shqipërisë, është e përzier. Nga njëra

anë, Banka e Shqipërisë ka arritur, për të gjitha qëllimet praktike, zbatim të gjerë të
praktikave të dëshirueshme në lidhje me qartësimin e roleve, përgjegjësive dhe
objektivave.

Këto janë qartësisht të specifikuara në Kushtetutë dhe në ligjin "Për Bankën e
Shqipërisë" dhe janë të raportuara dhe të shpjeguara publikisht në mënyrë të
përshtatshme. Për të arritur zbatimin e plotë të Kodit në këtë fushë, i duhet kushtuar
kujdes paraqitjes së një amendamenti ose sqarimi të ligjit "Për Bankën e Shqipërisë"
me qëllim që të
thuhet shprehimisht se Banka e Shqipërisë ka autoritetin për të përdorur instrumentet
e saj të

politikës monetare për të arritur objektivat e saj përfundimtarë. Për më tepër, me
qëllim që të rritet transparenca e mekanizmit të ankandit, procedurat e Bankës së
Shqipërisë për pjesëmarrjen e saj në tregjet primare dhe sekondare për letrat me
vlerë të qeverisë si edhe ndarja e përgjegjësive midis Bankës së Shqipërisë dhe
Ministrisë së Financave në lidhje me marrëveshjet për letrat me vlerë të qeverisë
kanë nevojë të sistemohen dhe raportohen më mirë.

Nga ana tjetër, Banka e Shqipërisë zbaton vetëm pjesërisht ose madje aspak
praktikat e dëshirueshme të Kodit në lidhje me procesin e hapur për formulimin
dhe raportimin e politikës monetare. Dobësitë kryesore në këtë fushë lindin nga
shkalla e pakënaqshme e raportimit dhe shpjegimit të kuadrit për formulimin e
politikës monetare të Bankës së Shqipërisë, procedurat dhe praktikat që drejtojnë
përdorimin e instrumenteve të saj si edhe supozimet që bëhen në lidhje me këto
vendime, ndryshimet e vërejtura në grupin e instrumenteve në përdorim. Zbatimi i
praktikave të dëshirueshme të Kodit në këtë fushë, kur ndodh, është shpesh në lidhje
me tekstin e Kodit jo me frymën e tij. Kjo situatë është shkak për t'u shqetësuar
sepse ndikon ndjeshëm transparencën dhe, në fund të fundit, përgjegjshmërinë.

Përveç kësaj, ajo dëmton efektshmërinë e mekanizmit të transmisionit të politikës
monetare duke e bërë më të vështirë për tregjet të formojnë me efektshmëri
pritshmëritë. Dobësitë e theksuara në këtë fushë duhet të trajtohen si një çështje
prioritare.

Shkalla e zbatimit të praktikave të dëshirueshme të Kodit në fushat e
disponueshmërisë publike të informacionit për politikën monetare dhe
përgjegjshmërinë dhe sigurimi i integritetit, gjithashtu, është i përzier.
Në këtë kuptim, devijimet kryesore nga Kodi janë mungesa e raportimit të
operacioneve të Bankës së Shqipërisë, mbështetjen financiare emergjente që u jepet
bankave dhe angazhimet në valutë; mungesa e një kontrolli të jashtëm të pavarur për
bilancin; mungesa e raportimit për procedurat e drejtimit të brendshëm; dhe raportim
jo i kënaqshëm i informacionit për mbrojtjen ligjore të personelit të saj në kryerjen e
detyrave të tyre zyrtare.

Në kuadrin e planifikimit të likuiditeteve në treg, është realizuar ndarja midis Bankës së
Shqipërisë dhe të tjerëve për blerjen e bonove të thesarit në tregun primar. Qëllimi është që
të ndihet nga tregu se sa është kërkesa për likuiditete nga ana e Qeverisë.

Në kuadrin e sqarimit të instrumenteve që po përdor Banka e Shqipërisë për zbatimin e
politikës së saj monetare janë ndërmarrë rreth pesë takime me bankat.

Departamenti i Operacioneve Monetare përgatit një informacion ditor për të informuar lidhur
me të gjitha veprimet monetare të bëra prej tij.

Bilanci i Bankës së Shqipërisë për vitin 1999 është vërtetuar nga kontrollori i jashtëm i
pavarur. Ky opinion është botuar në Raportin Vjetor të Bankës së Shqipërisë për vitin 1999.

I. QARTËSIMI I ROLEVE, PËRGJEGJËSIVE DHE OBJEKTIVAVE.

1.1 . Duhet të përcaktohet qartë në ligjet ose rregullat përkatëse, përfshi, atje
ku është e mundur, ligjin e bankës qendrore, objektivi (objektivat) final(ë)
dhe kuadri institucional i politikës monetare.

1.1.1. Duhet të përcaktohet në legjislacion dhe të raportohet e shpjegohet
publikisht objektivi (objektivat) final(ë) të politikës monetare.

Neni 3.1 i ligjit "Për Bankën e Shqipërisë" përcakton që objektivi kryesor i Bankës së
Shqipërisë është të arrijë dhe të ruajë stabilitetin e çmimeve. Neni 3.2 i ligjit "Për
Bankën e Shqipërisë" specifikon më tej që, në harmoni me objektivin kryesor të saj të
stabilitetit të çmimeve, Banka e Shqipërisë duhet të:

1. nxisë dhe mbështesë zhvillimin e një sistemi valutor të bazuar në parimet e
ekonomisë së tregut;

2. nxisë dhe mbështesë zhvillimin e sistemit financiar të brendshëm të bazuar në
parimet e ekonomisë së tregut;

3. nxisë funksionimin normal të sistemit të pagesave; dhe
4. nxisë situata monetare dhe të kreditit që të favorizojnë zhvillimin ekonomik të

vazhdueshëm, të balancuar dhe të rregullt.

Përveç kësaj, neni 3.3 i ligjit "Për Bankën e Shqipërisë" përcakton që, në varësi të
objektivit primar të stabilitetit të çmimeve, objektiva të tjerë të Bankës së Shqipërisë
do të jenë nxitja e likuditetit, aftësisë paguese dhe funksionimit të duhur të një sistemi
të qëndrueshëm bankar bazuar në parimet e ekonomisë së tregut.

Objektivi (objektivat) final(ë) i (të) Bankës së Shqipërisë jepet(n) në legjislacion dhe i
shpjegohet(n) publikut me disa mënyra si për shembull:

(i) paraqitje periodike e Guvernatorit të Bankës së Shqipërisë në Këshillin e
Ministrave dhe në Kuvend (dy herë në vit);

(ii) deklarata të Guvernatorit të Bankës së Shqipërisë, që miratohen nga organet
drejtuese të Bankës së Shqipërisë, Këshilli Mbikëqyrës (çdo tremuaj) që
qarkullojnë të plota në të gjitha gazetat (15) dhe në median masive (TV dhe
radio); konferencat e shtypit të zyrtarëve të Bankës së Shqipërisë (sipas
rastit); dhe, tashmë së fundi, nëpërmjet publikimit të një pamfleti joteknik të
shtypur në 2000 kopje dhe që i është shpërndarë falas, midis të tjerëve, gjithë
universiteteve dhe shkollave të mesme në Tiranë. Përveç kësaj, Banka e
Shqipërisë po përgatit një faqe në internet, që do të përmbajë këtë dhe
informacion tjetër (më poshtë)22.

Vlerësimi: Zbatim i plotë. Mund të shtypen më tepër kopje të serisë së
pamfleteve joteknike; përpjekje ka nevojë të bëhen për të qarkulluar pamflete
jashtë Tiranës.

Banka e Shqipërisë ka ndërtuar faqen e saj në internet ku publikon rregullisht informacion.
Adresa e kësaj faqeje është www.bankofalbania.org.

1.1.2. Duhet të përcaktohen në legjislacion përgjegjësitë e bankës qendrore.

Neni 3.4 i ligjit "Për Bankën e Shqipërisë" përcakton që Banka e Shqipërisë është
përgjegjëse për të:

(i) formuluar dhe zbatuar politikën monetare në përputhje me objektivin e saj
parësor, stabilitetin e çmimeve;

(ii) formuluar dhe zbatuar politikën valutore;
(iii) licencuar dhe mbikëqyrur bankat me qëllim që të sigurojë qëndrueshmëri në

sistemin bankar;
(iv) mbajtur dhe administruar rezervat e saj zyrtare valutore;
(v) vepruar si bankier dhe këshilltar për agjentin fiskal të Qeverisë së Republikës

së Shqipërisë; dhe
(vi) nxitur funksionimin normal të sistemit të pagesave.

Vlerësimi: Zbatim i plotë.

1.1.3. Duhet të përcaktohet në legjislacionin e bankës qendrore që banka
qendrore ka autoritetin të përdorë instrumentet e politikës monetare për të
arritur objektivin (objektivat) politikë.

Ndërsa neni 161.1 i Kushtetutës thekson qartë që Banka e Shqipërisë ka "të drejtën
ekskluzive të zbatojë në mënyrë të pavarur politikën monetare" dhe neni 1.3 i ligjit
"Për Bankën e Shqipërisë" përcakton që Banka e Shqipërisë "do të jetë plotësisht e
pavarur nga çdo autoritet në ndjekjen e objektivave të saj dhe realizimin e detyrave
të saj", nuk thuhet shprehimisht në këtë legjislacion apo diku tjetër që Banka e

Shqipërisë ka autoritetin të përdorë instrumentet e politikës monetare për të arritur
objektivat e saj politikë.

Vlerësimi: Nuk zbaton tekstin e Kodit. Vëmendje duhet kushtuar në prezantimin
e një amendamenti/sqarimi të vogël në ligjin "Për Bankën e Shqipërisë" për të
arritur zbatim të plotë të tekstit të Kodit.

1.1.4. Duhet të raportohet publikisht përgjegjësia institucionale për politikën
valutore.

Neni 161.1 i Kushtetutës i jep Bankës së Shqipërisë "të drejtën ekskluzive për të
mbajtur dhe administruar rezervat valutore të Republikës së Shqipërisë".

Për më tepër, siç vërehet, neni 3.4 i ligjit "Për Bankën e Shqipërisë" e ngarkon
Bankën e Shqipërisë me përgjegjësinë "e mbajtjes dhe administrimit të rezervave
valutore zyrtare". Kjo përgjegjësi institucionale raportohet vetëm në legjislacion.

Vlerësimi: Përgjithësisht e zbatuar. Mund të bëhen përpjekje për të rritur
vetëdijen publike që Banka e Shqipërisë është, gjithashtu, e ngarkuar edhe me
këtë përgjegjësi të rëndësishme. Për shembull, disa pasazhe në lidhje me këtë
fakt mund të përfshihen shprehimisht në paraqitjet periodike të Guvernatorit në
Kuvend; deklaratat tremujore të dhëna gazetave dhe medias masive;
konferencat e shtypit dhe të tjera të ngjashme.

1.1.5. Duhet të përcaktohen në legjislacion, në vija të përgjithshme, modalitete
të përgjegjshmërisë për drejtimin e politikës monetare dhe për çdo përgjegjësi
tjetër dhënë bankës qendrore.

Neni 2.1 i ligjit "Për Bankën e Shqipërisë" përcakton që Banka e Shqipërisë përgjigjet
para Kuvendit të Republikës së Shqipërisë. Neni 2.2 i ligjit "Për Bankën e Shqipërisë"
përcakton që, dy herë në vit, zyrtarët e Bankës së Shqipërisë i paraqesin Këshilit të
Ministrave dhe Kuvendit një deklaratë politike që përmban: vlerësimin mbi arritjen
dhe ruajtjen e stabilitetit të çmimeve gjatë gjashtë muajve paraardhës dhe
perspektiva për gjashtë muajt në vijim;

1. vlerësimin e politikave monetare, të kreditit dhe valutore të zbatuara nga Banka e
Shqipërisë gjatë gjashtë muajve paraardhës;

2. përshkrimin dhe shpjegimin e arsyeve për politikat monetare, të kreditit dhe
valutore të ndjekura nga Banka e Shqipërisë për gjashtë muajt në vijim; dhe

3. përshkrimin e parimeve që propozon Banka e Shqipërisë për të ndjekur në
formulimin dhe zbatimin e politikave monetare, të kreditit dhe valutore gjatë dy
viteve në vijim ose të një periudhe më afatgjatë që mund të vendoset nga Banka
e Shqipërisë.

Vlerësimi: Zbatim i plotë.

1.1.6. Duhet të përcaktohen në legjislacion nëse, në rrethana të
jashtëzakonshme, qeveria ka autoritet të bëjë të pavlefshme vendimet e
politikës së bankës qendrore, kushtet në të cilat mund të kërkohet ndërhyrja e
këtij autoriteti dhe mënyrën me të cilën raportohet publikisht.

Legjislacioni nuk parashikon një autoritet të tillë qeveritar.

Vlerësimi: Nuk mund të komentohet.

1.1.7. Duhet të përcaktohen në legjislacion procedurat për emërimin,
kohëzgjatjen e mandatit dhe çdo kriter tjetër të përgjithshëm për heqjen e
drejtuesve dhe anëtarëve të organit drejtues të bankës qendrore.

Neni 161.2 i Kushtetutës përcakton që Banka e Shqipërisë drejtohet nga Këshilli
Mbikëqyrës i cili kryesohet nga Guvernatori dhe që ky i fundit zgjidhet nga Kuvendi
për një periudhë prej shtatë vitesh (e rinovueshme) me propozim të Presidentit të
Republikës. Nenet 43, 44 dhe 47 të ligjit "Për Bankën e Shqipërisë" përshkruajnë në
detaje të hollësishme kohëzgjatjen e mandatit, procedurat e emërimit dhe kriteret e
përgjithshme për heqjen e Guvernatorit dhe anëtarëve të tjerë të Këshillit
Mbikëqyrës. Neni 47.4 përcakton që asnjë anëtar i Këshillit Mbikëqyrës, përfshi
Guvernatorin dhe dy Zëvendësguvernatorët, nuk mund të hiqen nga zyra për arsye
të ndryshme nga ato të thëna shprehimisht në nenin 47, paragrafët 1 dhe 2 të ligjit
"Për Bankën e Shqipërisë".

Vlerësimi: Zbatim i plotë.

1.2. Duhet të përcaktohet qartë marrëdhënia institucionale midis operacioneve
monetare dhe fiskale.

1.2.1. Duhen raportuar publikisht nëse lejohen kreditë, paradhëniet, ose
llogaritë e zbuluara për qeverinë dhënë nga banka qendrore, kushtet në të cilat
lejohen, dhe nëse ka ndonjë kufi.

Neni 30.1 i ligjit "Për Bankën e Shqipërisë" thekson që, përveç rasteve kur
autorizohet veçmas në nenet 30.4 dhe 30.5 të ligjit "Për Bankën e Shqipërisë",

Banka e Shqipërisë nuk do të japë ndonjë kredi direkte ose jodirekte ose ndonjë
ndihmë financiare për Qeverinë e Republikës së Shqipërisë ose ndonjë nga agjencitë
e saj qeveritare.

Neni 30.4 i ligjit "Për Bankën e Shqipërisë" përcakton që në asnjë kohë shuma totale
e kryegjësë e disbursuar dhe teprica e huave të Bankës së Shqipërisë për qeverinë
nuk do të kalojë ekuivalentin e 5 për qind të të ardhurave mesatare të zakonshme të

qeverisë (neto nga huamarrjet, ndihmat dhe format e tjera të ndihmës financiare) në
tre vite fiskale paraardhëse.

Neni 30.5 i ligjit "Për Bankën e Shqipërisë" përcakton që, në rrethana të
jashtëzakonshme, Banka e Shqipërisë mund sipas rregullit të tejkalojë përkohësisht
kufirin prej 5 për qind deri në nivelin e 8 për qind, por vetëm nëse një tejkalim i tillë
nuk do të jetë në kundërshtim me objektivin kryesor të Bankës së Shqipërisë për
ruatjen e stabilitetit të çmimeve.

Neni 30.6 i ligjit "Për Bankën e Shqipërisë" përcakton që, në çdo rast, nëse, sipas
opinionit të Bankës së Shqipërisë ka një mundësi që kufijtë e mësipërm prej 5 dhe 8
për qind mund të tejkalohen, Banka e Shqipërisë do t'i paraqesë Kuvendit një raport
që detajon shumën e huave të saj për qeverinë të disbursuara dhe të pakthyera në
afat, shkaqet që çojnë në një situatë të tillë si edhe rekomandimet për të përmirësuar
situatën.

Raportimi në këtë fushë kryhet nëpërmjet legjislacionit si edhe nëpërmjet komunikimit
me të shkruar dhe paraqitjeve të zyrtarëve të Bankës së Shqipërisë në Kuvend.

Vlerësimi: Plotësisht e zbatuar.

1.2.2. Duhet të raportohen publikisht shumat dhe kushtet e kredive,
paradhënieve dhe llogarive të zbuluara për qeverinë dhënë nga banka qendrore
dhe ato të depozitave të qeverisë në bankën qendrore.

Neni 30.3 i ligjit "Për Bankën e Shqipërisë" autorizon që të gjitha huatë e Bankës së
Shqipërisë për qeverinë (brenda kufijve të përcaktuar në nenet 30.4 dhe 30.5 të ligjit
"Për Bankën e Shqipërisë" siç përshkruhet më sipër) do të jenë të kolaterizuara nga
letrat me vlerë të borxhit në emër të borxhdhënësit me norma interesi të tregut dhe
që kanë afate maturimi, që i korrespondojnë afeteve të maturimit të huave që
sigurojnë (neni 30.2 i ligjit "Për Bankën e Shqipërisë" përcakton më tej që huatë e
Bankës së Shqipërisë për qeverinë do të kenë afate maturimi jo më të gjata së
gjashtë muaj).

Për më tepër, neni 30.3 i ligjit "Për Bankën e Shqipërisë" përcakton që, për çdo hua,
duhet të ketë një marrëveshje të shkruar midis Bankës së Shqipërisë dhe qeverisë, e
cila të theksojë qartë shumën e huasë, afatin e maturimit të saj, normat e interesit që
zbatohen si dhe detyrimet e tjera.

Afatet dhe kushtet për depozitat e qeverisë me Bankën e Shqipërisë përcaktohen
çdo vit në kontratën, që nënshkruhet midis Ministrisë së Financave dhe Bankës së
Shqipërisë. Raportimi i afateve dhe i kushteve për huatë për qeverinë bëhet vetëm
në legjislacion, ndërsa për depozitat nuk raportohen.

Vlerësimi: Pjesërisht e zbatuar. Për të rritur transparencën afatet dhe kushtet
për huatë dhe depozitat e qeverisë me Bankën e Shqipërisë mund të
raportohen, për shembull, në shënimet e Raportit Vjetor të Bankës së
Shqipërisë.

Informacioni i përshkruar mësipër përfshihet në informacionin ditor të përgatitur nga
Departamenti i Politikës Monetare, i cili dërgohet çdo ditë edhe në Ministrinë e Financave.

1.2.3. Duhen raportuar publikisht, procedurat për pjesëmarrjen e drejtpërdrejtë
të bankës qendrore në tregjet primare për letrat me vlerë të qeverisë, kur
lejohet, dhe në tregjet sekondare.

Për shkak të politikës së brendshme, Banka e Shqipërisë merr pjesë në tregjet
primare për letrat me vlerë të qeverisë vetëm për të rinovuar bonot e thesarit
jokonkurruese (brenda kufijve të përcaktuar në nenet 30.4 dhe 30.5 të ligjit "Për
Bankën e Shqipërisë" siç përshkruhet më sipër).

Banka e Shqipërisë merr pjesë në tregjet sekondare për letrat me vlerë të qeverisë
duke ndjekur të njëjtat procedura të përdorura dhe nga çdo pjesëmarrës tjetër tregu.
Procedurat, që drejtojnë pjesëmarrjen në ankandet primare të Bankës së Shqipërisë
si dhe ato, që drejtojnë pjesëmarrjen e Bankës së Shqipërisë në tregjet sekondare i
dërgohen të gjitha bankave, që veprojnë në Shqipëri dhe atyre institucioneve
financiare jobankare që janë aktive në tregjet primare dhe sekondare.

Për më tepër, ato i jepen publikut të gjerë me t'u kërkuar dhe falas.

Vlerësimi: Jo e zbatuar sipas frymës së Kodit. Për të rritur transparencën dhe
besimin në mekanizmin e ankandit, procedurat e Bankës së Shqipërisë për
pjesëmarrjen në ankandet primare kanë nevojë të raportohen dhe të
shpjegohen jo vetëm për institucionet financiare dhe bankare, por për të gjithë
pjesëmarrësit potencialë të tregut, më në veçanti ndërmarrjet dhe individët. Në
minimum, këto procedura duhet të publikohen në Buletinin Zyrtar të Bankës së
Shqipërisë. Në këtë ide, grupi rekomandon me forcë që Këshilli Mbikëqyrës
duhet t'i përfshijë këto procedura në listën e dokumenteve të Bankës së
Shqipërisë për t'u publikuar në Buletinin Zyrtar të Bankës së Shqipërisë.

Përveç kësaj, Banka e Shqipërisë duhet të përpiqet të shpallë këtë informacion
për publikun e gjerë, të paktën nëpërmjet publikimit të tyre në gazetat më të
qarkulluara dhe duke i dhënë ato në median masive. Departamenti i
Operacioneve Monetare i Bankës së Shqipërisë duhet të jetë në dispozicion për
t'u takuar me Shoqatën e Bankierëve për të diskutuar këto dhe çështje të tjera
rregullisht.

Për të lehtësuar punën e bankave në përcaktimin e pozicionit të tyre në treg ka filluar të
bëhet ndarja e bonove të thesarit. Individët dhe ndërmarrjet kanë 20 për qind të shumës që
destinohet në treg. I gjithë ky informacion është publik. Ai raportohet nga Banka e
Shqipërisë nëpërmjet përdorimit të mediave dhe faqes në internet të saj.

1.2.4. Duhet kryer, në mënyrë të hapur dhe publike, në bazë të parimeve dhe
procedurave të qarta angazhimi i bankës qendrore në pjesën tjetër të
ekonomisë (për shembull, nëpërmjet pronësisë së kapitalit të vet, anëtarësimit
të këshillave drejtues, prokurimit ose ofrimit të shërbimeve kundrejt një
komisioni).

Neni 4.b i ligjit "Për Bankën e Shqipërisë" i ndalon Bankës së Shqipërisë angazhimin
në aktivitete tregtare, blerje të aksioneve të çdo subjekti, duke përfshirë aksionet e
çdo institucioni financiar ose pasjen e interesave pronësorë në sipërmarrje
financiare, tregtare, bujqësore, industriale dhe të tjera. Procedurat e prokurimit të
Bankës së Shqipërisë, bazuar

në praktikat më të mira ndërkombëtare, janë shkruar në rregulloren nr. 153, datë 2
dhjetor 1998 të Bankës së Shqipërisë, botuar në Buletinin Zyrtar të Bankës së
Shqipërisë (shtypur në 120 kopje)4. Çështja e ofrimit të shërbimeve kundrejt një
komisioni (si për shembull pastrimi i marrëdhënieve të pagesave nga Banka e
Shqipërisë) nuk është e rregulluar qartë në legjislacion apo diku tjetër.
Aktualisht, si politikë të brendshme, Banka e Shqipërisë nuk ngarkon komisione për
shërbimet që ofron për bankat në lidhje me pastrimin e marrëdhënieve të pagesave.
Megjithatë, rregullat e sistemit të shlyerjes, RTGS, të Bankës së Shqipërisë, i cili po
përgatitet, parashikojnë ngarkimin e komisioneve për bankat për përdorimin e këtij
shërbimi sipas praktikave më të mira ndërkombëtare.

Vlerësimi: Përgjithësisht e zbatuar.

1.2.5. Duhet raportuar publikisht mënyra me të cilën shpërndahen fitimet e
bankës qendrore dhe si mbahet kapitali.

Nenet 8 deri në 10 të ligjit "Për Bankën e Shqipërisë" përcaktojnë që, pas zbritjes së
provigjoneve (përfshi amortizimin e mjeteve) fitimi neto i Bankës së Shqipërisë do të
transferohet në buxhet brenda katër muajve pas fundit të vitit financiar të Bankës së
Shqipërisë (31 dhjetor).

Neni 7 i ligjit "Për Bankën e Shqipërisë" përcakton që sa herë që mjetet e Bankës së
Shqipërisë janë më pak se shuma e detyrimeve dhe kapitalit të paguar të saj,
                                                       
4 Banka e Shqipërisë rregullisht qarkullon të gjitha publikimet e saj, përfshi Buletinin Zyrtar të Bankës së Shqipërisë, sipas një
liste abonentësh që përmban më shumë së njëqind institucione bankare, financiare publike dhe private dhe njësi të vendit dhe
të huaja. Këto publikime, gjithashtu, jepen me paraqitjen e kërkesës dhe falas.

Ministria e Financave do të transferojë letra me vlerë të qeverisë të negociueshme
me interes tregu tek Banka e Shqipërisë në "shumë të tillë që do të jetë e nevojshme
për të mbuluar mungesat". Raportimi i kësaj çështjeje kryhet nëpërmjet legjislacionit
dhe publikimit të Raportit Vjetor të Bankës së Shqipërisë (të shtypur në 600 kopje,
500 prej të cilave qarkullojnë faktikisht).

Vlerësimi: Plotësisht e zbatuar.

1.3. Duhen raportuar publikisht rolet e agjentit, të luajtuara nga banka qendrore
në emër të qeverisë.

1.3.1. Duhen raportuar publikisht përgjegjësitë, nëse ka, të bankës qendrore në
(i) administrimin e borxhit të brendshëm dhe të jashtëm publik dhe të rezervave
valutore, (ii) si bankier i qeverisë, (iii) si agjent fiskal i qeverisë, dhe (iv) si
këshilltar i politikave ekonomike dhe financiare dhe në fushën e bashkëpunimit
ndërkombëtar.

Siç është vërejtur më sipër, neni 3.4.4. i ligjit “Për Bankën e Shqipërisë” dhe neni
161.1 të Kushtetutës i ngarkojnë Bankës së Shqipërisë përgjegjësinë e mbajtjes dhe
të administrimit të rezervës valutore të Republikës së Shqipërisë. Neni 34.5 i ligjit
“Për Bankën e Shqipërisë” ngarkon Bankën e Shqipërisë me rolin e bankierit, të
këshilltarit dhe të agjentit fiskal të qeverisë (për këtë rol, shih edhe nenin 25.2 të ligjit
“Për Bankën e Shqipërisë”).

Neni 25.1 i ligjit “Për Bankën e Shqipërisë” përcakton që Banka e Shqipërisë do të
përfaqësojë Republikën e Shqipërisë në të gjitha marrëdhëniet dhe aktivitetet
bankare me shtetet, bankat dhe institucionet e huaja. Në vijim të nenit 26 të ligjit “Për
Bankën e Shqipërisë”, Banka e Shqipërisë, në marrëveshje me Ministrinë e
Financave regjistron të gjitha evidencat e borxhit të jashtëm publik dhe privat.
Megjithatë, Banka e Shqipërisë nuk administron borxhin e brendshëm dhe të
jashtëm. Raportimi në këtë fushë kryhet nëpërmjet legjislacionit dhe publikimit të
pamfletit joteknik të përmendur më sipër.

Vlerësimi: Plotësisht e zbatuar.

1.3.2. Duhen raportuar publikisht shpërndarja e përgjegjësive midis bankës
qendrore, ministrisë së financave, ose një agjencie publike të veçantë, për
emetimin e borxhit primar, marrëveshjet e tregut sekondar, produktet
depozituese dhe marrëveshjet e kleringut dhe të shlyerjes për tregtimin e
letrave me vlerë të qeverisë.

Neni 29 i ligjit “Për Bankën e Shqipërisë” përcakton që Banka e Shqipërisë mund të
bjerë dakort me Ministrinë e Financave për të vepruar si një agjent për tregtimin e
letrave me vlerë të emetuara nga qeveria dhe pagesën e kryegjësë dhe interesit për
letra të tilla. Në vijim të nenit 29 të ligjit “Për Bankën e Shqipërisë”,



12

Banka e Shqipërisë organizon ankandet primare të bonove të thesarit në emër të
Ministrisë së Financave dhe mban sistemin e regjistrimit në llogari për transaksionet
e letrave me vlerë të qeverisë. Raportimi në këtë fushë kryhet nëpërmjet
legjislacionit.

Për më tepër, rregullat, që drejtojnë procedurat për ankandet primare të bonove të
thesarit dhe transaksionet në tregjet sekondare i dërgohen të gjitha bankave, që
veprojnë në Shqipëri, institucioneve financiare jobankare aktive në tregjet primare
dhe sekondare. Ato jepen për publikun e gjerë me t'u kërkuar dhe falas.

Vlerësimi: Përgjithësisht e zbatuar. Për të rritur transparencën dhe
përgjegjshmërinë, shpërndarja e përgjegjësive midis Bankës së Shqipërisë dhe
Ministrisë së Financave

për emetimin e borxhit dhe marrëveshjet e tregut sekondar kanë nevojë të
sistemohen më mirë dhe të raportohen publikisht, duke përfshirë gazetat dhe
mediat masive. Në minimum, Departamenti i Operacioneve Monetare duhet të
jetë i disponueshëm për të takuar Shoqatën e Bankierëve rregullisht.

Faqja në internet po përgatitet dhe mund të përdoret me mjaft dobi për të
përfshirë këtë informacion.

Për çdo veprim që kryhet me Ministrinë e Financave ashtu edhe me bankat ekzistojnë
marrëveshje (për më detaje shih pikën vlerësimi i përgjithshëm).

II. PROCES I HAPUR PËR FORMULIMIN DHE RAPORTIMIN E VENDIMEVE TË POLITIKËS
MONETARE.

2.1 Duhen raportuar dhe shpjeguar publikisht kuadri, instrumentet dhe çdo
objektiv, të cilët përdoren për të ndjekur objektivat e politikës monetare.

Kuadri për formulimin dhe zbatimin e politikës monetare asnjëherë nuk është
raportuar dhe shpjeguar plotësisht publikisht, përveç dy rasteve (seminare me
shtypin të mbajtura nga Zëvendësguvernatori i Parë i Bankës së Shqipërisë dhe
drejtorët e departamenteve të politikës dhe operacioneve monetare të Bankës së
Shqipërisë).

Instrumentet dhe objektivat raportohen në Buletinet Ekonomike tremujore të
publikuara nga Banka e Shqipërisë (që shtypet në 300 kopje, 250 prej të cilave
kalojnë në qarkullim) dhe shpjegohen, të paktën në rastet e konferencave të shtypit,
që mbahen me konkludimin e misioneve të FMN-së për negocimin/rishikimin e
programit ESAF (që përgjithësisht ndiqen nga përfaqësuesit e 15 gazetave; radio

dhe TV). Përveç kësaj, Zyra e Marrëdhënieve me Publikun e Bankës së Shqipërisë
është në dispozicion për t’iu përgjigjur kërkesave nga publiku, kur lind nevoja (në vitin
1998, ajo ofronte përgjigje me shkrim për më shumë se njëqind pyetje, në këtë fushë,
të marra nga brenda dhe jashtë vendit).

Vlerësimi: Pjesërisht e zbatuar. Për të rritur transparencën dhe
përgjegjshmërinë, kuadri për formulimin dhe zbatimin e politikës monetare si
edhe instrumentet dhe objektivat e përdorura për të arritur objektivin
(objektivat) përfundimtar(ë) të Bankës së Shqipërisë duhet të sistemohen, të
raportohen dhe të shpjegohen më mirë për publikun, për shembull, nëpërmjet
një trajtimi më tërësor në Buletinet Ekonomike tremujore; deklaratat e rastit
nga zyrtarët e Bankës së Shqipërisë të transmetuara me tekstin e tyre të plotë
në gazeta dhe median masive; dhe, në atë shkallë që është e mundur, në seritë
e pamfleteve joteknike.

Faqja në internet, e cila po përgatitet, mund të përfshijë me mjaft dobi këtë
informacion. Përveç kësaj, do të jetë e dobishme nëse Guvernatori i Bankës së
Shqipërisë dhe drejtuesit e tjerë të lartë takohen me Shoqatën e Bankierëve, të
paktën dy herë në vit, për të diskutuar çështjet e përgjithshme mbi drejtimin e
politikës monetare nga Banka e Shqipërisë.

Për të shpjeguar përdorimin e instrumenteve indirekte, Banka e Shqipërisë ka qenë në
kontakt të vazhdueshëm me bankat e nivelit të dytë.

2.1.1. Duhen raportuar dhe shpjeguar publikisht procedurat dhe praktikat, që
drejtojnë instrumentet dhe operacionet e politikës monetare.

Neni 18 i ligjit “Për Bankën e Shqipërisë” përcakton që “Normat dhe kushtet e
Bankës së Shqipërisë për skontime, riskontime, dhe kreditë, diferencat në norma dhe
kufijtë për klasa të ndryshme transaksionesh bankare vendosen nga Banka e
Shqipërisë dhe jepen në publikimet e saj”. Ky informacion publikohet në Buletinin
Zyrtar të Bankës së Shqipërisë (të shtypur në 120 kopje, të gjitha hidhen faktikisht në
qarkullim) dhe Buletinet Ekonomike të Bankës së Shqipërisë (të shtypur në 300
kopje, 250 prej të cilave hidhen në qarkullim).

Për më tepër, Banka e Shqipërisë jep deklarata për shtyp menjëherë pasi Këshilli
Mbikëqyrës ndryshon procedurat dhe/ose afatet e kushtet për përdorimin e
instrumenteve të politikës monetare, siç janë normat minimale të interesit për
depozitat e mbajtura në bankat shtetërore; format e financimit të Bankës së
Shqipërisë; dhe rezerva e detyrueshme. Përgjithësisht, Banka e Shqipërisë nuk bën
përpjekje të veçanta për të shpjeguar praktikat dhe/ose arsyet për ndryshimet në
grupin e instrumenteve të saj (më poshtë).

Vlerësimi: Përgjithësisht në zbatim të tekstit të Kodit, por nuk është zbatuar
fryma e Kodit. Për të forcuar transparencën dhe përgjegjshmërinë, Banka e
Shqipërisë duhet të përpiqet të shpjegojë mënyrat me të cilat drejton biznesin e
saj në mënyrë të plotë dhe sistematike. Për këtë qëllim, ajo mund të përdorë më
me efektshmëri programin e publikimeve të saj (më poshtë); faqen në internet
që po përgatitet; dhe të vërë në dispozicion zyrtarët përkatës të Bankës së
Shqipërisë, sidomos Departamentin e Operacioneve Monetare, për të takuar
rregullisht Shoqatën e Bankierëve.

2.1.2. Duhen raportuar publikisht rregullat dhe procedurat për marrëdhëniet
dhe transaksionet e bankës qendrore me palët e treta për operacionet
monetare dhe në tregjet ku ajo operon.

Normalisht, kjo gjë nuk bëhet.

Vlerësimi: Nuk është zbatuar.

2.2. Duhet raportuar publikisht kur organizmi i përhershëm politikëbërës i
politikës monetare takohet për të vlerësuar zhvillimet ekonomike në fjalë, për të
monitoruar progresin drejt arritjes së objektivit (objektivave) të politikës
monetare dhe formuluar politikën për periudhën në vijim, informacionin mbi
përbërjen, strukturën dhe funksionet e këtij organizmi.

Sipas nenit 42 të ligjit “Për Bankën e Shqipërisë” Këshilli Mbikëqyrës është
përgjegjës për vendimet e politikës monetare. Ai takohet të paktën çdo muaj (të
mërkurën e parë të çdo muaji). Siç është thënë dhe më parë, nenet 42, 43 dhe 44 të
ligjit “Për Bankën e Shqipërisë” përshkruajnë në detaje funksionet, pushtetet,
strukturën dhe përbërjen e Këshillit Mbikëqyrës. Raportimi, në këtë fushë, kryhet
nëpërmjet legjislacionit dhe publikimit në pamfletin joteknik të përmendur më parë si
edhe nëpërmjet Materialit të Diskutimit Nr. 1 të Bankës së Shqipërisë (të shtypur në
200 kopje, 170 prej të cilave janë faktikisht në qarkullim).

Vlerësimi: Plotësisht e zbatuar.

Materiali i diskutimit është rishtypur për nevoja të përdoruesve edhe 200 kopje të tjera të
cilat janë shpërndarë plotësisht.

2.2.1. Duhet raportuar publikisht nëse organizmi politikëbërës ka planifikuar
mbledhje të rregullta për të vlerësuar zhvillimet ekonomike në fjalë, për të
mbikëqyrur progresin drejt arritjes së objektivit (objektivave) të politikës
monetare dhe për të formuluar politikën për periudhën në vijim, dhe një
kalendar për mbledhjet paraprakisht.

Siç është vërejtur, Këshilli Mbikëqyrës ka një kalendar takimesh të rregullt (të paktën
të mërkurën e parë të çdo muaji).

Përgjithësisht, kalendari i takimeve jepet paraprakisht (me faks) për të gjitha gazetat
(pesëmbëdhjetë) dhe median masive dy ditë përpara çdo mbledhjeje.

Vlerësimi: Plotësisht e zbatuar.

Kalendari vjetor i mbledhjeve të Këshillit Mbikëqyrës , për vitin në vijim, publikohet në fund
të çdo viti në Buletinin Zyrtar dhe në Buletinin Ekonomik. Ai publikohet dhe në internet.

2.3. Duhen shpallur dhe shpjeguar publikisht në kohë ndryshimet në grupin e
instrumenteve të politikës monetare (përveç masave të rregullimit).

Siç është vërejtur në komentin e bërë për parimin 2.1.1 më sipër, ndryshimet në
procedurat dhe/ose afatet dhe kushtet, që drejtojnë instrumentet e politikës
monetare, përgjithësisht, shpallen menjëherë pas mbledhjes ku Këshilli Mbikëqyrës
merr vendimin, kryesisht nëpërmjet dhënies së deklaratave për shtyp për gazetat dhe
median masive. Ndryshime të tilla shpjegohen me daljen e Guvernatorit në Kuvend
(dy herë në vit) dhe në Raportin Vjetor të Bankës së Shqipërisë. Megjithatë, siç është
vërejtur tashmë, Banka e Shqipërisë nuk bën përpjekje të veçanta për të kaluar këtë
kufi me qëllim që të shpjegohen këto ndryshime për publikun e gjerë.

Vlerësimi: Përgjithësisht në zbatim të tekstit të Kodit, por nuk zbaton frymën e
Kodit.

Përsëri, për të forcuar transparencën dhe përgjegjshmërinë, Banka e
Shqipërisë duhet të përpiqet të shpjegojë mënyrat se si e drejton biznesin e saj
në mënyrë të përgjithshme dhe sistematike.

Siç është rekomanduar më sipër, Banka e Shqipërisë mund të përdorë me më
efikasitet programin e publikimeve të saj (më poshtë); faqen në internet që po
përgatitet; dhe të vërë në dispozicion zyrtarët përkatës të Bankës së Shqipërisë
për të paraqitur në mënyrë të përmbledhur këto çështje për shtypin dhe median
masive rregullisht.

Për çdo mbledhje të Këshillit Mbikqyrës të Bankës së Shqipërisë, jepet një përmbledhje për
shtypin, e cila publikohet dhe transmetohet nga pothuajse të gjitha organet kryesore të
medias. Nga ana tjetër, zyrtarë të Bankës së Shqipërisë kontaktojnë vazhdimisht me median
nëpërmjet zyrës së marrëdhënieve me publikun dhe individualisht. Përgjigjet e pyetjeve
botohen për publikun e gjerë. Po ashtu, siç u theksua (shih pikën 2.1), Banka e Shqipërisë
kontakton dhe me bankat e nivelit të dytë.

2.3.1. Duhen raportuar publikisht nga banka qendrore, me një vonesë kohore
maksimale të shpallur paraprakisht, hipotezat kryesore që qëndrojnë në
vendimet e saj për politikën monetare.

Normalisht kjo nuk bëhet.

Vlerësimi: Nuk është zbatuar.

Siç u tha dhe më lart, supozimet kryesore për programin monetar janë publikuar dhe po
publikohen më të plota - ndërkohë që janë referuar në të gjitha informacionet përiodike
(mujore, tremujore) të Bankës së Shqipërisë.

2.4. Duhen dhënë periodikisht nga banka qendrore deklarata publike mbi
progresin drejt arritjes së objektivit (objektivave) të politikës monetare si edhe
perspektivat për arritjen e tyre. Rregullimet mund të ndryshojnë në varësi të
kuadrit të politikës monetare, përfshi regjimin e kursit të këmbimit.

Në përputhje me nenin 2.2. të ligjit “Për Bankën e Shqipërisë”, dy herë në vit, Banka
e Shqipërisë i ofron Këshillit të Ministrave dhe Kuvendit një deklaratë politike mbi
progresin drejt arritjes së objektivave të politikës së saj monetare si edhe
perspektivave për arritjen e tyre.

Vlerësimi: Plotësisht e zbatuar.

2.4.1 Duhen paraqitur periodikisht nga banka qendrore objektivat e politikës së
saj monetare tek publiku, duke specifikuar, ndër të tjera, arsyen, ojektivat
sasiorë dhe instrumentet për arritjen e tyre kur një gjë e tillë është e mundur,
dhe hipotezat kyçe në fjalë.

Siç është vërejtur më sipër, Guvernatori i Bankës së Shqipërisë del dy herë në vit
para Kuvendit për të dhënë deklaratën e politikës monetare, që trajton këto
probleme. Përveç kësaj, objektivat sasiorë dhe instrumentet për të arritur objektivin
(objektivat) e politikës monetare shpjegohen në konferenca shtypi të mbajtura në
fund të periudhës së misioneve të FMN-së për negocimin/rishikimin e programit
ESAF.

Vlerësimi: Përgjithësisht e zbatuar. Siç vërehet më sipër, për të forcuar
transparencën dhe përgjegjshmërinë, Banka e Shqipërisë duhet të përpiqet të
shpjegojë mënyrat se si e kryen biznesin e saj në mënyrë të përgjithshme dhe
sistematike.

Për këtë qëllim, ajo mund të përdorë me më efikasitet programin e publikimeve
të saj (më poshtë); faqen në internet që po përgatitet; dhe të vërë në

dispozicion zyrtarët përkatës të Bankës së Shqipërisë për t'u takuar me
Shoqatën e Bankierëve dhe median masive.

Të gjitha deklaratat dhe vlerësimet për gjendjen dhe teknikat jepen për shtyp dhe ky i bën të
njohura për publikun e gjerë.

2.4.2. Duhen paraqitur tek publiku nga banka qendrore, sipas një kalendari
kohor të përcaktuar, një raport mbi evoluimin e situatës makroekonomike dhe
implikimet e saj për objektivin (objektivat) e politikës monetare.

Sipas nenit 69.5 të ligjit “Për Bankën e Shqipërisë”, Banka e Shqipërisë publikon një
raport tremujor për evoluimin e situatës makroekonomike dhe implikimet për
objektivin (objektivat) e politikës monetare të saj. Ky raport quhet Buletini Ekonomik i
Bankës së Shqipërisë dhe shtypet në 300 kopje, 250 prej të cilave janë faktikisht në
qarkullim.

Vlerësimi: Plotësisht e zbatuar.

2.5. Duhet të mundësohet konsultimi me publikun brenda një periudhe kohe të
përshtatshme për ndryshimet thelbësore të

propozuara në strukturën e rregullave të politikës monetare.

Ende nuk janë ofruar mundësi të tilla, megjithëse, në fakt, Banka e Shqipërisë kërkon
komente paraprakisht nga bankat tregtare përpara se të prezantojë ndryshimet në
rregulloret që nxjerr.

Vlerësimi: Nuk zbaton tekstin e Kodit.

2.6. Duhen raportuar publikisht rregullat për raportimin e të dhënave nga
institucionet financiare tek banka qendrore për qëllime të politikës monetare.

Këto raportohen publikisht nëpërmjet publikimit në Buletinin Zyrtar të Bankës së
Shqipërisë; qarkoret dhe letrat e Bankës së Shqipërisë për të gjitha bankat dhe
institucionet financiare;

dhe Raportin Vjetor të Bankës së Shqipërisë27.

Vlerësimi: Plotësisht e zbatuar.

III. DISPONUESHMËRIA PUBLIKE E INFORMACIONIT MBI POLITIKËN MONETARE.

3.1. Paraqitjet dhe deklarimet e të dhënave të bankës qendrore duhet të
përmbushin standardet, që kanë të bëjnë me mbulimin, periodicitetin, afatin e

të dhënave dhe mundësinë e disponimit nga publiku, të cilat janë në përputhje
me standardet e FMN-së për shpërndarjen e të dhënave.

Paraqitjet dhe deklarimet e Bankës së Shqipërisë janë përgjithësisht në përputhje me
Standardet e Përgjithshme të FMN-së për Shpërndarjen e të Dhënave (GDDS).
Banka e Shqipërisë publikon të dhënat e saj çdo muaj (me një muaj vonesë); çdo tre
muaj (me dy muaj vonesë); dhe vjetore (me tre muaj vonesë).

Përdorimi i tyre nga publiku është praktikisht i pakufizuar: gjithë publikimet e Bankës
së Shqipërisë (më poshtë) janë falas; zyrtarët e Bankës së Shqipërisë në Zyrën e
Marrëdhënieve me Publikun janë në dispozicion të dhënies së përgjigjeve për
pyetjet; të gjitha të dhënat e prezantuara nga Banka e Shqipërisë do të përfshihen në
faqen në internet që po përgatitet.

Vlerësimi: Përgjithësisht e zbatuar. Statistikat e llogarive kombëtare po
përmirësohen me asistencën teknike të Departamentit të Statistikave të FMN-
së.

3.2. Banka qendrore duhet të raportojë publikisht bilancin sipas një kalendari
kohor të shpallur paraprakisht dhe, pas një intervali kohor të paracaktuar, të
raportojë publikisht informacion të zgjedhur për transkasionet e saj në total të
tregut.

Sipas nenit 69 të ligjit “Për Bankën e Shqipërisë”, Banka e Shqipërisë raporton
publikisht bilancin e saj duke i transmetuar Këshillit të Ministrave dhe Kuvendit jo më
vonë se tre muaj pas përfundimit të vitit financiar të Bankës së Shqipërisë (31
dhjetor). Megjithatë, informacioni mbi transaksionet agregate të tregut normalisht nuk
raportohet.

Vlerësimi: Pjesërisht e zbatuar. Mungesa e raportimit të informacionit të
zgjedhur mbi transaksionet e tregut në total është një praktikë jo e mirë.

Informacioni i ditor i përgatitur nga Departamenti i Politikës Monetare dërgohet çdo ditë tek
disa pernsona në Ministrinë e Financave. Gjithashtu, në faqen e Bankës së Shqipërisë në
Reuter jepen po me frekuencë ditore të dhëant për nivelin e rezervave të tepërta. Kjo i
ndihmon bankat në aktivitetin e tyre ditor.

3.2.1. Bilanci i përmbledhur i bankës qendrore duhet të raportohet publikisht
sipas një kalendari kohor të shpeshtë dhe të shpallur paraprakisht. Bilanci i
detajuar i bankës qendrore i përgatitur sipas standardeve kontabile të
përshtatshme dhe të dokumentuara publikisht duhet të raportohet publikisht,
të paktën një herë në vit, nga banka qendrore.

Sipas nenit 69.4 të ligjit “Për Bankën e Shqipërisë” bilanci i Bankës së Shqipërisë
përgatitet çdo muaj dhe i jepet të gjitha gazetave dhe medias masive me një muaj
vonesë.

Sipas neneve 69.1, 69.2 dhe 69.3 të ligjit “Për Bankën e Shqipërisë”, përgatitet një
bilanc i plotë sipas standardeve ndërkombëtare kontabël dhe publikohet çdo vit (600
kopje).

Ky dokument raportohet publikisht, përfshi raportet e shkruara për Këshillin e
Ministrave, Kuvendin dhe deklaratat për shtyp dhënë gazetave dhe medias masive5.

Vlerësimi: Plotësisht i zbatuar.

3.2.2. Informacioni mbi operacionet monetare të bankës qendrore, përfshi
shumat totale dhe afatet e rifinancimit ose mundësitë e tjera të financimit
(subjekt i ruajtjes së konfidencialitetit tregtar) duhet të raportohen publikisht
sipas një kalendari të shpallur paraprakisht.

Normalisht nuk raportohen.

Vlerësimi: Nuk është zbatuar.

3.2.3. Në përputhje me konfidencialitetin dhe sekretin e informacionit mbi
subjektet e veçanta, informacioni i përmbledhur mbi mbështetjen emergjente
financiare të bankës qendrore duhet të raportohet publikisht nëpërmjet një
deklarate të përshtatshme të bankës qendrore kur një raportim i tillë nuk do të
jetë dëmtues për qëndrueshmërinë financiare.

Banka e Shqipërisë ka dhënë, me raste, mbështetje financiare emergjente për
bankat. Kjo mbështetje nuk është bërë e ditur.

Vlerësimi: Nuk është zbatuar. Mosraportimi i mbështetjes emergjente nuk është
praktikë e mirë.

Gjatë vitit 2000, në çdo tremuaj, janë raportuar të dhënat për zhvillimet në tregjet e parasë.
Në këto raportime janë përfshirë edhe rastet e kreditimit të bankave nga Banka e Shqipërisë.

                                                       
5 dhe 28 Faqja në internet, që po përgatitet do të përfshijë dhe këtë informacion.

3.2.4 Informacioni mbi aktivet, detyrimet dhe angazhimet në valutë të vendit
prej autoriteteve monetare duhet të raportohet publikisht sipas një kalendari të
shpallur paraprakisht, në përputhje me Standardet e FMN-së për Raportimin e
të Dhënave.

Ndërsa, informacioni për aktivet dhe detyrimet në valutë të Shqipërisë raportohet çdo
muaj, përfshi deklaratat për shtyp në gazeta dhe media masive (që përfshihen edhe
në bilancin mujor të Bankës së Shqipërisë), informacioni mbi angazhimet valutore
normalisht nuk raportohet.

Vlerësimi: Pjesërisht i zbatuar. Mungesa e raportimit të informacionit për
angazhimet në valutë nuk është një praktikë e mirë.

3.3 Banka qendrore duhet të themelojë dhe të mbajë shërbimin e informimit të
publikut.

Banka e Shqipërisë ka krijuar dhe mban shërbimin e informimit të publikut i cili është i
organizuar në dy njësi:

Zyrën e Publikimeve (shpërndarja e të dhënave) dhe Zyrën e Marrëdhënieve me
Publikun (media).

Vlerësimi: Plotësisht e zbatuar.

3.3.1. Banka qendrore duhet të ketë një program publikimesh, përfshi Raportin
Vjetor.

Banka e Shqipërisë ka një program publikimesh falas që përfshin:

1. Raportin Vjetor të Bankës së Shqipërisë (shtypur në 600 kopje, 500 prej të cilave
janë faktikisht në qarkullim);

2. Buletinin Zyrtar të Bankës së Shqipërisë (shtypur në 120 kopje, të gjitha janë
faktikisht në qarkullim);

3. Buletinin Ekonomik të Bankës së Shqipërisë (shtypur në 300 kopje, 250 prej të
cilave janë faktikisht në qarkullim);

4. Materiale diskutimi (seria sapo ka filluar me një publikim të shtypur në 200 kopje,
170 prej të cilave janë qarkulluar faktikisht);

5. Rregullore të nxjerra nga Banka e Shqipërisë (broshura të ndryshme të shtypura
në 600 kopje, 450 prej të cilave janë faktikisht në qarkullim); dhe,

6. Fjalimet kryesore të zyrtarëve (publikuar në Buletinin Zyrtar të Bankës së
Shqipërisë).

Përveç kësaj, Banka e Shqipërisë po përgatit faqen në internet
(www.bankofalbania.org) e cila do të përmbajë informacion të trajtuar në këtë raport.

Grupi mendon se kjo nismë do të forcojë ndjeshëm përpjekjet e Bankës së
Shqipërisë dhe, po kështu, edhe transparencën dhe përgjegjshmërinë.

Vlerësimi: Plotësisht e zbatuar.

♦ Raporti Vjetor i Bankës së Shqipërisë publikohet në dy gjuhë: në gjuhën shqipe dhe
atë angleze. Prej tirazhit 600 kopje, 580 janë faktikisht në qarkullim.

♦ Tirazhi i Buletinit Zyrtar është rritur në 150 kopje dhe të gjitha janë faktikisht në
qarkullim.

♦ Buletini Ekonomik i Bankës së Shqipërisë publikohet në dy gjuhë: në gjuhën shqipe
dhe atë angleze. Prej tirazhit 300 kopje, 300 janë faktikisht në qarkullim.

♦ Pamfletet joteknike janë shtuar si në llojshmëri ashtu edhe në numër kopjesh. Duke
filluar nga viti 2000, Banka e Shqipërisë publikon seri të rregullt pamfletesh joteknike,
çdo tremuaj. Pamfletet janë të disponueshme në dy gjuhë, shqip dhe anglisht.
Konkretisht, janë nxjerrë në qarkullim pamfleti për bonot e thesarit; për sistemin
bankar; për tregun e letrave me vlerë. Tirazhi varion nga 3 mijë kopje në gjuhën
angleze në 10 mijë kopje në gjuhën shqipe. Po kështu, shpërndarja e këtyre pamflete
bëhet edhe në rrethe nëpërmjet shfrytëzimit të sporteleve të bankave.

♦ Faqja në internet e Bankës së Shqipërisë është në përdorim.

3.3.2 Zyrtarët e lartë të bankës qendrore duhet të jenë të gatshëm të shpjegojnë
objektivin (objektivat) dhe rezultatet e institucionit të tyre tek publiku, dhe të
mundësohet dhënia e teksteve të deklaratave të tyre publikut.

Në vijim të nenit 24.4 të ligjit “Për Bankën e Shqipërisë”, zyrtarët e Bankës së
Shqipërisë janë në dispozicion të dhënies së informacionit dhe të pikëpamjeve mbi
çështjet monetare e financiare të qeverisë, ministrive dhe agjencive të tjera publike.
Zyra e Marrëdhënieve me Publikun e Bankës së Shqipërisë, siç u theksua, është në
dispozicion të përgjigjet për pyetjet, kur lind nevoja. Përveç kësaj, Guvernatori
paraqitet dy herë në vit në Këshillin e Ministrave dhe në Kuvend për të raportuar për
rezultatin e Bankës së Shqipërisë në përmbushjen e objektivave të saj. Së fundi,
zyrtarët e Bankës së Shqipërisë takohen sipas rastit me përfaqësuesit e medias për
të shpjeguar objektivin (objektivat) e Bankës së Shqipërisë dhe rezultatin për
publikun.

Vlerësimi: Përgjithësisht e zbatuar.

3.4. Tekstet e rregullave të nxjerra nga banka qendrore duhet të jenë të
disponueshme për publikun menjëherë.

Banka e Shqipërisë përgatit tekste të disponueshme menjëherë të rregullave të
nxjerra prej saj për të gjitha institucionet bankare dhe financiare dhe palët e tjera
përkatëse. Rregulloret, të shtypura në letër, shpërndahen falas. Përveç kësaj, ato
raportohen nëpërmjet publikimit në Buletinin Zyrtar të Bankës së Shqipërisë dhe
Raportin Vjetor. Ndërsa, rregullat e Bankës së Shqipërisë mund të kërkohen falas

nga çdokush. Banka e Shqipërisë nuk bën përpjekje të veçanta për t'i shpërndarë ato
për publikun e gjerë.

Vlerësimi: Përgjithësisht i zbatuar. Duhen bërë përpjekje që rregullat e Bankës
së Shqipërisë të jenë të disponueshme për publikun e gjerë. Faqja në internet,
që po përgatitet, mund të ofrojë një mjet efikas për të arritur këtë qëllim në një
periudhë relativisht të shkurtër kohe.

Rregulloret e miratuara nga Banka e Shqipërisë publikohen edhe në faqen e internetit.

IV. PËRGJEGJSHMËRIA DHE SIGURIMI i INTEGRITETIT NGA BANKA
QENDRORE

4.1. Zyrtarët e bankës qendrore duhet të jenë të disponueshëm për t’u paraqitur
tek një autoritet publik i emëruar për të raportuar për drejtimin e politikës
monetare, për të shpjeguar objektivin (objektivat) politik të institucionit të tyre,
për të përshkruar rezultatin e tyre në arritjen e këtij objektivi (objektivave), dhe,
kur është e përshtatshme, të shkëmbejnë pikëpamjet për gjendjen e ekonomisë
dhe të sistemit financiar.

Siç është vërejtur më sipër, dy herë në vit, Guvernatori i Bankës së Shqipërisë, në
bazë të nenit 2.2 të ligjit “Për Bankën e Shqipërisë”, kërkohet të paraqesë në
Këshillin e Ministrave dhe në Kuvend si dhe të publikojë një deklaratë politike mbi
drejtimin e politikës monetare që përfshin:
1. një vlerësim të arritjes dhe të mbajtjes së stabilitetit të çmimeve gjatë gjashtë

muajve paraardhës dhe një parashtrim perspektiv për gjashtë muajt në vijim;
2. një vlerësim të politikave monetare, të kreditit dhe valutore të zbatuara nga Banka

e Shqipërisë gjatë gjashtë muajve paraardhës;
3. një përshkrim dhe shpjegim të arsyeve të politikave monetare, të kreditit dhe

valutore që do të ndiqen nga Banka e Shqipërisë gjatë gjashtë muajve në vijim;
dhe

4. një përshkrim të parimeve që propozon Banka e Shqipërisë për të ndjekur në
formulimin dhe zbatimin e politikave monetare, të kredisë dhe valutore gjatë dy
viteve në vijim ose një periudhe të tillë më të gjatë, që mund ta përcaktojë Banka
e Shqipërisë. Përveç kësaj, në vijim të nenit 24.4 të ligjit “Për Bankën e
Shqipërisë”, zyrtarët e Bankës së Shqipërisë janë në dispozicion të ofrimit të
informacionit dhe pikëpamjeve mbi çështjet monetare dhe financiare kur kërkohen
nga ministritë dhe njësitë e tjera qeveritare si edhe Kuvendi.

Vlerësimi: Plotësisht e zbatuar.

4.2 Banka qendrore duhet të raportojë publikisht pasqyrat financiare të
kontrolluara të operacioneve të saj sipas një kalendari kohor të shpallur
paraprakisht.

Siç u theksua më lart, Banka e Shqipërisë, sipas ligjit (neni 69 i ligjit “Për Bankën e
Shqipërisë”) duhet të përgatisë një raport vjetor dhe pasqyrat financiare, që i
paraqiten nga Guvernatori Këshillit të Ministrave dhe Kuvendit jo më vonë se tre
muaj pas fundit të vitit financiar të Bankës së Shqipërisë (31 dhjetor). Përveç kësaj,
pasqyrat financiare të kontrolluara publikohen në Buletinin Zyrtar dhe në Raportin
Vjetor të Bankës së Shqipërisë.

Vlerësimi: Plotësisht e zbatuar.

4.2.1. Pasqyrat financiare duhet të kontrollohen nga një kontrollor i pavarur.
Informacioni mbi politikat kontabile dhe çdo cilësim për pasqyrat duhet të jetë
pjesë përbërëse e pasqyrave financiare, që raportohen publikisht.

Raporti Vjetor i Bankës së Shqipërisë dhe pasqyrat financiare kontrollohen nga
Departamenti i Kontrollit të Bankës së Shqipërisë opinioni i të cilit (duke përfshirë
politikat kotabile) bëhet pjesë përbërëse e raportit. Banka e Shqipërisë është në
procesin e zgjedhjes së kontrollorit të pavarur (midis gjashtë subjekteve më të mëdha
kontabile e kontrollore ndërkombëtare) për të kontrolluar pasqyrat financiare.

Vlerësimi: I pazbatuar. Për të rritur transparencën dhe përgjegjshmërinë, Banka
e Shqipërisë duhet të përfundojë tenderin për kontrollin e jashtëm të bilancit
dhe të pasqyrave financiare të saj si një çështje prioritare.

Bilanci i Bankës së Shqipërisë për vitin 1999 është vërtetuar nga kontrollorë të jashtëm të
pavarur. Opinioni i tyre është publikuar në Raportin Vjetor të vitit 1999.

4.2.2. Procedurat e drejtimit të brendshëm, të nevojshme për të siguruar
integritetin e operacioneve, duke përfshirë marrëveshjet (rregullimet) e
kontrollit të brendshëm, duhet të raportohet publikisht.

Procedurat e drejtimit të brendshëm të nevojshme për të siguruar integritetin e
operacioneve nuk raportohen publikisht.

Vlerësimi: I pazbatuar. Mungesa e raportimit të informacionit për procedurat e
drejtimit të brendshëm nuk është praktikë e mirë.

4.3. Informacioni mbi shpenzimet dhe të ardhurat e veprimtarisë së bankës
qendrore duhet të raportohen publikisht çdo vit.

Llogaria fitim e humbje e Bankës së Shqipërisë publikohet çdo vit së bashku me
bilancin e Bankës së Shqipërisë. Së bashku, ato formojnë përmbajtjen e raportit
vjetor të Bankës së Shqipërisë të raportuar publikisht siç përshkruhet në paragrafin
4.2. Megjithatë, llogaria fitim e humbje nuk përfshin detaje të kostos së operacioneve
të Bankës së Shqipërisë.

Vlerësimi: Përgjithësisht e zbatuar. Për të forcuar transparencën dhe
përgjegjshmërinë, detajet e kostove të operacioneve duhet të raportohen.

4.4. Standardet mbi bazën e të cilave kryhen veprimet financiare personale të
zyrtarëve dhe punonjësve të bankës qendrore dhe rregullat për të penguar
shfrytëzimin e konflikteve të interesave, duke përfshirë çdo detyrim të
përgjithshëm besimi, duhet të raportohen publikisht.

Nenet 55 deri në 58 të ligjit “Për Bankën e Shqipërisë” vendosin standardet për
çështjet personale të zyrtarëve dhe punonjësve të Bankës së Shqipërisë si edhe
rregullat për të penguar konfliktin e interesave, të cilat janë në përputhje me praktikat
më të mira ndërkombëtare. Përveç publikimit të ligjit “Për Bankën e Shqipërisë”, nuk
ka iniciativa raportimi të veçantë në këtë fushë.

Vlerësimi: Zbatim i plotë me tekstin e Kodit.

4.4.1. Informacioni mbi mbrojtjen ligjore të zyrtarëve dhe të punonjësve të
bankës qendrore në kryerjen e detyrave të tyre zyrtare duhet të raportohet
publikisht.

Ligji “Për Bankën e Shqipërisë” nuk përfshin mbrojtje ligjore për zyrtarët dhe
punonjësit e Bankës së Shqipërisë në kryerjen e detyrave të tyre zyrtare. Këto
mbrojtje përcaktohen në nenin 65.2 të ligjit “Për bankat në Republikën e Shqipërisë”,
i cili zbatohet, gjithashtu, për detyrat që kryhen sipas ligjit “Për Bankën e Shqipërisë”.
Mbrojtjet ligjore raportohen vetëm në legjislacion (ligji bankar).

Vlerësimi: Zbatim i plotë i tekstit të Kodit. Megjithatë, mbrojtjet ligjore për
zyrtarët dhe punonjësit e Bankës së Shqipërisë në kryerjen e detyrave të tyre
zyrtare duhet të përfshihen në ligjin “Për Bankën e Shqipërisë” dhe të jenë në
vëmendje të publikut sipas rekomandimeve të mësipërme.


